
L I B RO S

P
oderá abraiar a
moitos que en Xun-
tos e máis nada,

Premio de Novela Euro-
pea 2005 do Casino de
Santiago de Compostela,
se nos narre a mata do
porco nunha zona rural
de Francia, pero así é. E
contánolo Anna Gavalda
(Boulogne-Billancourt,
1970) cun ton, un dos
mellores acertos, que
transmite desenfado,
desenvoltura e lixeireza. E
sumando a isto a mestría
de Gavalda no emprego
do diálogo, o resultado é
a complicidade co lector,
ao que se lle fala arreo de
problemas e situacións
reais. Moitas e emocio-
nantes son as ocasións de
ver no espello desta obra,
magnificamente traduci-
da do francés por Dolo-
res Torres, a complexida-
de da vida cotiá coa que
sentirnos identificados.

Agobiásenos, dende
as primeiras liñas da no-
vela, coa situación de ca-
tro persoas, ás que coñe-
ceremos por separado,
ben diferentes elas, agás
no seu desamparo. Ca-
mille sinte unha soa pai-
xón: debuxar. A pintura é
o seu soño, pero arrastra
unha vida familiar chea
de conflictos e gáñase a
vida limpando oficinas
pola noite. Franck está
estresado, traballa de co-
ciñeiro con xornadas in-
terminabeis, e o día que
libra ten que visitar á sua
avoa, que non ten outra
familia. Paulette
Lestafier, a
avoa de
Franck, ao non
valerse xa por
si mesma, ten
que ser ingre-
sada nunha re-
sidencia de an-
ciáns. Perde de
vez a súa vida
na casa da al-
dea, o seu xar-
dín e a súa hor-
ta. E non se
adapta, non
quere morrer na
residencia. Phili-
bert é un home
de familia aristo-
crática, illado e
ridículo. Verémo-
lo superar os
traumas da infan-
cia a medida que
vai abrindo o seu
piso parisino aos
outros solitarios.

Acabarán os
catro compartin-
do, provisional-
mente, un piso de
máis de 300 m2,
case en réxime ocu-
pa. Camille viña dun
minipiso, de moda en to-
das as cidades do mundo,
unha bufarda de 15 m2
nese mesmo edificio. Coa
ampliación do espazo co-

mezamos a desagobiar-
nos tamén os lectores, e a
acción segue o seu curso.

Nesta novela coral
con estrutura de guión,
sobrancean variadísimos
retratos, descritos con
poucos trazos pero ben
eficaces: o garda xurado
do edificio de oficinas, as
limpadoras, lonxe todas
elas do tópico e porén de
exactitude fotográfica, ou
os anacrónicos habitan-
tes do castelo familiar de
Philibert Marquet de la
Durbelliere.

Verdadeiramente é
doado engancharse ao
proceso de transforma-
ción de Camille, quen
muda de pel no ano en
que transcorre a acción

da novela, entre o 2003 e
2004, e volve  pintar, ató-
pandose a si mesma. Di-
namita, grazas a Franck,
os bloques de granito
que lle impedían avanzar,
e rompe a incomunica-
ción emocional, e a pre-
cariedade laboral, que a
tiña abafada. E se algún
reparo pode poñerse a
estas páxinas que se len
compulsivamente é o
que a mesma Anna Ga-
valda dixo: que a súa no-
vela era demasiado tenra.
Pero é que por riba desa
“inxenuidade”, a autora
confesou adorar aos seus
catro personaxes. Velaí a
evolución de Camille
Fauque, que aos 26 anos
pasa de ser unha muller
esmagada polo peso de
cascallos imaxinarios, a
ser unha namorada con
ilusión polo futuro, algo
edulcorada quizais, pero
sen que a escrita estea en
absoluto exenta de hu-
mor, nin de crítica a tra-
vés da ironía. No fondo e
na fin, estes catro des-
arraigados rebélanse
fronte á sociedade carca-
mal, que defende a rancia
familia de Philibert, e
fronte á dobre moral
burguesa que representa
o matrimonio Kessler,
culturetas sempre refina-
dos e elegantes, ata cando
lían os versos de Mallar-
mé que tiñan gravados
na peza do váter.

GAVALDA, Anna, Xuntos
e máis nada (trad.Mª
Dolores Torres París), Ed.
Galaxia,Vigo, 2006, 579

páxinas

Nouvelle cuisine
e mata do porco

Laura Caveiro

Un relato coral
P

rimeiro en Inglate-
rra e nos Países Bai-
xos, logo nos EEUU

e en Francia e posterior-
mente en toda Europa ao
longo do século XIX, a
burguesía liderou proce-
sos revolucionarios con-
ducentes á conquista do
poder político nos que ta-
mén participaron activa-
mente as clases populares
non privilexiadas no vello
réxime feudal. Efectiva-
mente, ao longo do
século XIX a burgue-
sía liderou o proceso
de construción na-
cional que culminou
nos anos setenta do
século XIX, momento
no que se instauraron
definitivamente un
conxunto de institu-
cións políticas que
permaneceron esta-
bles até ao inicio da I
guerra mundial (1914-
1918): a III república
francesa, o reino de
Italia, o II Reich ale-
mán, a restauración
borbónica en España, a
monarquía dual no Im-
perio austrohúngaro,
os EEUU posteriores á
guerra de secesión...,
son algúns deses exem-
plos.

No marco desas re-
volucións nacional libe-
rais, manifestáronse tres
procesos paralelos: no
primeiro, as vellas mo-
narquías son as que
transforman as súas es-
truturas políticas nun
longo proceso de cons-
trución nacional liberal, é
o caso de Francia ou Es-
paña, que ao logo do sécu-
lo XIX unificaron os mer-
cados, dotáronse de leis
nacionais, desenvolveron
políticas tendentes á unifi-
cación dos mercados...; no
segundo e no terceiro, a
burguesía optou por dúas
estratexias diferentes: un-
ha integradora, velaí están
os procesos de unificación
nacional dos alemáns ou
italianos, e outra disgrega-

dora, velaí están os proce-
sos revolucionarios que
culminaron co recoñece-
mento de novos estados
nacionais xurdidos de ve-
llos imperios plurinacio-
nais (Grecia, Bélxica, Ser-
bia...).

Esa última estratexia
foi a que adoptou o pobo

g a l e -
go; porén,

como noutros casos, o in-
tento non acadou o resul-
tado que se esperaba.
Efectivamente, o pobo ga-
lego protagonizou en va-
rias ocasións proceso re-
volucionarios tendentes a
construír a nación galega;
porén, en tanto que foi un
proceso que non liderou a
burguesía nacional (in-
existente naqueles anos,
por outra banda) nin con-
tou co apoio das clases
populares urbanas, que
cando comezaron a actuar
politicamente foi arredor
de organizacións obreiras,
tardou en callar entre a
poboación: realmente, a
primeira síntese entre os
proxectos de liberación
nacional e de clase non
chegou até os anos sesenta
do século XX, coa UPG, o
PSG e Galicia Socialista,
ben que durante a II Re-
pública o nacionalismo
galego e o movemento
obreiro galego coincidiron
na Fronte Popular e os co-
munistas galegos apoia-
ron o Estatuto e a defensa
da lingua galega.

Na actualidade, o pro-
ceso de construción na-

c i o -
nal atópa-

se fronte a un
gran reto: a conquis-

ta do poder político polo
gran capital, que logrou
infrinxir unha grande de-
rrota á clase traballadora,
e que conseguiu que o Es-
tado sirva case exclusiva-
mente aos seus intereses,
velaí están as políticas
económicas dos últimos
anos, que son insuficien-
tes para garantir o benes-
tar da gran maioría da po-
boación. Algunhas das
respostas máis inmediatas
para afrontar este reto no-
las ofrece Camilo Noguei-
ra, quen en diversas oca-
sións foi representante da
nación no Parlamento ga-
lego e na eurocámara, no
seu último libro A terra
cantada, unha escolma de
artigos e intervencións
parlamentarias nas que o
autor achega unha refle-
xión sobre a construción
nacional galega na actua-
lidade, aceptando a res-
ponsabilidade de valerse
economicamente, pro-
movendo un desenvolve-
mento autocentrado,
pensando o mundo den-
de esta Galiza sen estado,
situada como nación no
mundo sen mediacións
políticas...

NOGUEIRA, Camilo, A
terra cantada, Ed. Xerais,
Vigo, 2006, 402 páxinas

Terra cantada

O
autor leva
adiante unha
reflexión sobre
a construción
nacional galega

na actualidade

S
obrancean os
variadísimos
retratos,
descritos
sempre con

efectividade

Camiños para Galiza

Alfredo Iglesias


